Ո Ր Ո Շ ՈՒ Մ
Կատարողական վարույթը կասեցնելու մասին

       18.10.2016թ.




                                                          ք.Երևան 
       ԴԱՀԿ ծառայության Երևան քաղաքի Էրեբունի և Նուբարաշեն բաժնի ավագ հարկադիր կատարող, արդարադատության մայոր Ա.Առաքելյանս, ուսումնասիրելով 27.09.2016թ. վերսկսված թիվ 02010998 կատարողական վարույթի նյութերը  
Պ Ա Ր Զ Ե Ց Ի
        ՀՀ Երևան քաղաքի Կենտրոն և Նորք-Մարաշ վարչական շրջանների ընդհանուր իրավասության առաջին ատյանի դատարանի կողմից տրված թիվ ԵԿԴ/0181/17/16 կատարողական թերթի համաձայն պետք է <<Կորյուն Հակոբյան>> ՍՊԸ-ից հօգուտ <<ԲՏԱ բանկ>> ՓԲԸ-ի բռնագանձել 45.917,83 ԱՄՆ դոլարին համարժեք ՀՀ դրամ, որից վարկի մայր գումարի մնացորդը՝ 41.751.94 ԱՄՆ դոլար, հաշվարկված տոկոսի գումարը՝ 3.519,67 ԱՄՆ դոլար, ժամկետանց գումարի համար հաշվարկված տոըյժը՝ 348,59ԱՄՆ դոլար, ժամկետանց տոկոսի համար հաշվարկված տույժը՝ 297,63 ԱՄՆ դոլար:

       18.02.2014թ. կնքված թիվ 014-008 ԱԳ/Վ վարկային պայմանագրով սահմանված վարկի գումարի նկատմամբ հաշվարկված 15 տոկոսը 24.09.2015թ մինչև պարտավորությունների փաստացի կատարումը:

      Տույժերի բռնագանձումը սահմանել կետանցի յուրաքանչյուր օրվա համար 0.1 տոկոսի չափով՝ սկսած 24.09.2015թ. մինչև վճռի օրինական ուժի մեջ մտնելը՝ հաշվարկը կատարելով ժամկետանց գումարի և ժամկետանց տոկոսագումարի նկատմամբ:

      Գումարի բռնագանձումը տարածել վարկային պարտավորությունների կատարման ապահովման նպատակով 30.09.2013թ. կնքված անշարժ գույքի գրավի մասին / հիփոթեք / թիվ 013-051 ԱԳ/Գ գլխավոր պայմանագրով գրավադրված Կորյուն Կարապետի Հակոբյանին սեփականության իրավունքով պատկանող ք.Երևան, Էրեբունի, Նուբարաշենի խճ., 2/1 հասցեում գտնվող կառույցի՝ 119քմ, ընդհանուր մակերեսով և հողամասի՝ 0.01309 հա. վրա:
           326.902,80 դրամ՝ որպես հայցվոր <<ԲՏԱ բանկ>> ՓԲԸ-ի նախապես վճարված արբիտրաժային վճարի գումար:

          Պարտապանից պետք է բռնագանձել նաև բռնագանձման ենթակա գումարի 5%-ը, որպես կատարողական գործողությունների կատարման ծախս:    

      Կատարողական գործողությունների ընթացքում գրավի առարկա հանդիսացող գույքը փորձագետի կողմից գնահատվել է 19.500.000 ՀՀ դրամ, որի մեկնարկային գինը հարկադիր էլեկտրոնային աճուրդ վաճառքի ներկայացնելու դեպքում կկազմի 14.625.000 ՀՀ դրամ: Նշված գույքի վրա բռնագանձում տարածելու պարագայում գույքի մեկնարկային գինը օրենքով սահմանված նվազագույն աշխատավարձի հազարապատիկի և ավելի չափով բավարար չէ պահանջատիրոջ հանդեպ պարտավորությունների ամբողջական կատարումն ապահովելու համար:
     Պարտապանին պատկանող բռնագանձման ենթակա այլ գույք և դրամական միջոցներ չեն հայտնաբերվել: 
      Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28, 37 հոդվածի 8-րդ կետով և 39 հոդվածներով.

Ո Ր Ո Շ Ե Ց Ի

      Կասեցնել 27.09.2016թ. վերսկսված թիվ 02010998 կատարողական վարույթը 60-օրյա ժամկետով.

      Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

     Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

      Որոշման պատճենն ուղարկել կողմերին.

      Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
     ԱՎԱԳ ՀԱՐԿԱԴԻՐ ԿԱՏԱՐՈՂ



         Ա.ԱՌԱՔԵԼՅԱՆ  
